
uskal gizartean azken urteetan gertatu diren immigrazio-
mugimenduek aurretik zegoen “hizkuntz paisaia” modu
nabarmenean aldatu dute. Batetik, askotariko jatorriak
dituzten pertsonak egotean, gizarteko hizkuntz (eta kultur) aniztasuna
handitu da. Bestetik, euskara normalizatzera bideratutako dinamikek
eta politikek sorreran izan zuten agertokiaz bestelakoari aurre egin

behar diote.

Etorkinen hizkuntz aniztasunaren eta gizarteratzearen arteko lotura ez
da ondo aztertu. Hala ere, garrantzi handiko osagaia da, batez ere
gizarte konplexu eta anizkunen kasuan, hala nola euskal gizartean.
Horren eraginez, tradiziozko zenbait ideia eta onarpen berriz hausnartu
behar dira. Hizkuntzak pertsonen identitatearen funtsezko osagaiak
dira, eta horren ondorioz, pertsona horiei dagozkien eskubideekin lotuta
daude. Giza eskubide batzuek titularraren eta testuinguruaren arabera
aztertu behar diren edukiak edo hizkuntz osagaiak dituzte.
Herritartasunaren  kontzeptu barne-hartzailea oinarri hartuta,
beharrezkoa da hizkuntz identitate berriek gure eskema politiko-

demokratikoetan duten eginkizunari buruzko galdera egitea.

Zuzenbidea gizarte bateko hizkuntz dinamiketan eraginkortasun
erlatiboa duen tresna izan arren, galdetu beharrekoa da zer eragin duen
edo izan beharko lukeen zuzenbideak hizkuntz aniztasun konplexuko
agertokietan, hala nola euskararen kasuan. Hizkuntzak arautzea eta
hizkuntz politikak diseinatzea erronka konplexua da, aldi berean giza
eskubideak eta printzipio demokratikoak errespetatu behar direlako.
Kontua da zer esku-hartze juridiko ezarri behar diren hizkuntza

immigratuen eta eremu urriko hizkuntza autoktonoaren (euskara)



artean. Batetik, herritar berrien gizarteratzeko aukerak zehazteko
herrialdeko berezko hizkuntza oinarri hartuta. Bestetik, etorkinek gure
gizartera gehitzen dituzten hizkuntzetara ireki behar diren espazio

publikoak definitzeko.

Lehenengo kasuan, esku-hartze juridikorako aukerak urriak dira, eta
hezkuntza-sisteman oinarritzen dira. Bigarren kasuan, hizkuntz
aniztasunaren kudeaketa irekiago eta integratzaileagoa egin behar da,
eta horretarako hizkuntza immigratuak esparru publikoetan apurka-
apurka sartzeko proposamen zehatzak formula daitezke, parametro

moduan Europan arlo horretan indarrean dagoen araudia erabiliz.



